
KIRISH

Respublikamizda baliqchilik sohasi ko‘p tarmoqli bo‘lib, baliq
mahsulotini ishlab chigarish hajmi so‘ngi yillarda bir necha barobar
oshdi. Respublikamiz aholisining tibbiyot me’yori bo‘yicha baliq va
baliq mahsulotlariga bo‘lgan talabini qondirish uchun esa yiliga
350-400 ming tonnaga yaqin baliq va baliq mahsulotlari ishlab
chigarish lozim. Lekin tahlillar shuni ko‘rsatmoqdaki, an‘anaviy
usuldan foydalangan holda baliq yetishtirishning nazariy chegarasi
mavjud bo‘lib, O‘zbekiston sharoitida ushbu ko‘rsatgich yiliga 60-
70 ming tonnani tashkil etadi xolos.

Shu bois sohani tubdan texnologik modernizatsiya qilish,
ya’ni intensiv baliq yetishtirish usuliga o°tish magsadida, 2018 yil 6
noyabrda O°‘zbekiston Respublikasi Prezidentining “Baliqchilik
sohasini yanada rivojlantirishga doir qo‘shimcha chora-tadbirlar
to‘grisida”gi PQ-4005 sonli Qarori qabul qilindi. Qarorga ko‘ra
Respublikamizda baliqchilik tarmog‘ini ilmiy yondashuv asosida
intensiv usulda jadal rivojlantirish, sohaga baliq mahsulotlari ishlab
chiqarishning zamonaviy va innovatsion usullarini joriy etgan holda
samaradorlikni oshirish belgilangan bo‘lib, unga ko‘ra 2019 yildan
boshlab jami baliq yetishtirish va ovlash hajmini 201500 tonnaga
yetkazish va keyingi yillarga bosqichma-bosqich bu ko‘rsatkichni
oshirib borish, Respublikamizdagi tabiiy suv havzalaridan to‘lagonli
foydalanish bilan birga 10 ta inkubatsiya sexlarini qurish (quvvati
530 min. dona); 2930 ta qafas (sadok) o‘rnatish; intensiv usulda
baliq yetishtirish uchun 263 ga maydonga ega bo‘lgan kichik suv
havzalari; yarim intensiv usulda baliq yetishtirish uchun 2877 ga
maydonga va 19 ta yopiq suv aylanma tizimini qurish belgilangan.

Baligchilik — qishloq xo‘jaligining yuqori rentabelli tarmog‘i
hisoblanishi bilan birga, aholini ogsil va aminokislotalarga boy
bo‘lgan baliq va baliq mahsulotlariga talabini qondirish bilan birga,

ularning turmush darajasini, qishloq hududlarida iqtisodiy
imkoniyatlarini oshirish, yangi ish o‘rinlari tashkil etish hamda
aholining daromadlarini ko‘paytirishga xizmat qiladi.

Yuqoridagilarni amalga oshirishda soha mutaxassislari —
veterinariya  vrachlari,  ixtiopatologlar ~ tomonidan  baliq
yetishtiradigan suv havzalarining to‘liq epizootologik tekshirilishi
va tahlili, ularni holatini yaxshilash bo‘yicha veterinariya sanitariya
tadbirlarini o‘tkazish, baliglarning kasallanishi va o‘limi sababini
aniglash hamda kasalliklarni davolash, profilaktikasi va barham
berishga oid veterinariya chora-tadbirlarini doimiy amalga oshirib
borishlari dolzarb hisoblanadi.



I. UMUMIY IXTIOPATOLOGIYA
O‘ZBEKISTON RESPUBLIKASI BALIQCHILIK
XO‘JALIKLARIDAGI YETISHTIRILAYOTGAN TURLI XIL
BALIQLARNING ANATOMIK TUZILISHI VA BIOLOGIK
O°‘ZIGA XOSLIKLARI

Baliglar — Xordalilar tipi (Chordata) (xorda — elastik kamar bo‘lib,
tayanch skelet hisoblanadi), Umurtgalilar kenja tipi (Vertebrata),
Tog ‘aylilar (Chondrichthyes), Suyaklilar (Osteichthyes) va Yumalog
og ‘izlilar sinfiga (Cyclostomata) mansub bo‘lib suvda hayot kechirishadi,
jabra apparatiga, juft va toq suzgichlarga ega.

Hozirgi kunda 22 mingdan ortiq turi hisobga olingan, ular dengiz va
chuchuk suv havzalarida hayot kechirishadi. MDH davlatlarida 1500 ga
yaqin turi uchraydi, ulardan 300 ga yaqini chuchuk suv baliqlaridir.

Baliglarning tanasi silliq, bo‘rtiglarsiz, terisi boshga umurtqali
hayvonlar terisidan shilimshiq suyuqlik miqdorining ko‘pligi bilan farq
qgiladi. Shilliq suyuglik bakteriyalarni nobud qilish xususiyatiga ega,
tananing suvga ishqgalanishini kamaytiradi, jarohatlangan holatlarda
gonning yopishqoqligini oshiradi, suv va tuzlaming osmotik
boshgarilishini amalga oshiradi va turga xos hid taratadi. Ba’zi turdagi
baliglarning shilliq suyuqligi zaharli bo‘ladi. Teri bo‘shliq qismida
baliglarning tana rangini aniqlovchi maxsus pigment hujayralari —
xromotofor va skleroblastlar joylashgan. Teri skleroblastlari tangachalar
hosil giladigan maxsus sekret ajratadi. Tangachalar mexanik himoya
vazifasini bajarib, harakatlanishni osonlashtiradi. Tangachalarning
kattaligi va shakli barcha baliq turlarida tubdan farq qiladi. Tangachalar
miqdori va joylashish qatorining soni baliq yoshining o‘sishi bilan
o‘zgarib boradi. Suyakli baliqlarga sikloid (silliq yuzali yumaloq
tangachalar — qizil ko‘z, zog‘ora baliq) va ktenoid (teskari tarafi tikanli
tangachalar — olabug‘a) tangachalar xos. Tangachalarda umumiy qavat
bilan girralar — skleritlar (yillik halqalar) joylashgan, ularning miqdori
baliq yoshini belgilab beradi.

Yashash tarzining moslashishiga qarab 12 xil tana shakli farqlanadi:
torpedasimon yoki duksimon (tunes, seld, treska, losos), ilonsimon (ilon



balig, minoga), o ‘gsimon (cho‘rtan, taymen), yapaloq (kambala), yassi
(skat), sharsimon (qoyatishlilar — Tetrodon) va boshgalar.

Tanasi asosan — bosh, qorin, dum va suzgichlardan iborat. Bo‘yin
qismi yo‘q.

Bosh qismida ko ‘zlari, bir juft hid bilish teshiklari, og ‘iz va jabra
qopqoqlari joylashgan.

Sharsimon ko‘z gavhari va o‘rogsimon o‘simta baliq ko‘zning
0‘ziga xos Xususiyati hisoblanadi va ular akkomadatsiya jarayoni uchun
xizmat qiladi. Baliglarda qovogqlar rivojlanmagan, ko‘pchilik turlarida
ko‘rish qobiliyati monokulyar hisoblanadi.

I-rasm. Baliglarning ichki a’zolari: 1 — aorta; 2 — qorincha; 3 —
bo‘lmacha; 4 — vena sinusi; 5 — jigar va o‘t pufagi; 6 — oshqozon; 7 —
ichak; 8 — talog; 9 — pilorik o‘simta; 10 — gonadlar; 11 — siydik pufagi;
12 — suzgich pufagi; 13 — buyraklar.

Odatda ko‘zining old qismida bir juft burun yoki hid bilish
teshikchasi joylashgan va ular hid bilish qopchalariga (kapsula) olib
boradi.

Tana qismida suzgichlar (harakatlanish va tanani muvozanatda
saqlash organi) — teri o‘simtalari joylashgan, ular suyakli suzgich
yoylariga tayangan bo‘ladi. Juft (ko‘krak, qorin) va toq (yelka, dum)
suzgichlari farqlanadi. Elka suzgichlar tananing muvozanatini saglaydi.
Dum suzgichi esa harakatlanish vazifasini bajaradi.

Suvda harakatlanishni gidrostatik tana a’zosi — suzgich pufagi
ta’minlab beradi va asosiy vazifani bajaradi. Bu bir yoki ikki kamerali
organ bo‘lib, ichi gaz bilan to‘ladi. Gidrostatik vazifadan tashqari ba’zi



baliq turlarida baroretseptor, qo‘shimcha nafas olish organi, resonator —
ovoz ko‘taruvchi va sezuvchi vazifalarini ham bajaradi.

Baliglarning og‘zi joylashishiga qarab ustki (planktonxo‘r), oxirgi
(virtgichlarda) va pastki (bentosxo‘rlar) bo‘ladi. Ko‘pchilik baliglar
(osetrlar, zog‘ora baliq) harakatchan o‘g‘iz bo‘shlig‘iga ega. Yumaloq
og‘izlilarning og‘zi so‘rg‘ichlarga aylangan.

Yirtgich baliglar yirik tutib oluvchi og‘iz bo‘shlig‘iga ega va ularda
tishlar joylashgan. Ko‘pchilik bentosxo‘r baliglar (zog‘ora baliqlilar,
dengiz ignasi va boshqalar) naycha ko‘rinishidagi so‘rib oluvchi og‘iz
bo‘shlig‘iga ega; planktonxo‘rlarda (sig, seld va b.q.) tishlar bilan
qoplangan katta yoki o‘rtacha og‘iz bo‘shlig‘iga ega; perifitxo‘rlar — og‘iz
bo‘shlig‘i yonlama tirqishga o‘xshash bo‘lib bosh gismining pastida
joylashgan, pastki lablari muguzli qoplama bilan qoplangan (podust,
xramul). Ko‘pchilik baliglarning jag‘larida tishlari bo‘lib shakli
o‘zgargan plakoid tangachalarga o‘xshash bo‘ladi.

Ba’zi baliglarning (zog‘ora balig, lagqa baliq) og‘iz burchagida
mo‘ylovlari joylashgan, ular ta’m va sezgi organlaridir.

Ovqat hazm qilish sistemasi quyidagilarni oz ichiga oladi: og ‘iz
bo ‘shlig i, halgum, gizilo ‘ngach, oshqozon (yirtqich hayvonlarda), ichak
(anus yoki kloaka bilan tugallanadi). Shuningdek jabralar, jigar va
oshgozon osti bezi ham kiradi.

Og ‘iz boshlig‘ida so‘lak bezlari yo‘q, lekin suyuqlik ajratadigan
bezli hujayralar bilan qoplangan. Og'iz bo ‘shlig‘idan so‘ng halqum
boshlanadi, uning devorlari jabra yoylari yordamida jabra teshigiga
bog‘langan. Jabra yoylarining ichki gismida jabra changaklari joylashgan,
uning tuzilishi baliq ozuqasining turiga bog‘liq bo‘ladi. Yirtgich
baliglarda jabra changaklari kamsonli, gisqa va o‘ljani ushlab qolishga
mo‘ljallangan; planktofaglarda — ko‘psonli, uzun, o‘ljaning ichki qismini
siqib chigarish uchun mo‘ljallangan. Jabra yoylarining birinchi gatordagi
jabra changaklarining miqdori ayrim baliq turlarida sistematik belgi
hisoblanadi (sigsimonlar).

Yirtqich baliglarda halqum usti (jabra yoylarining yuqori qismida)
va halqum osti (rivojlanmagan beshinchi jabra yoyida) tishlari mavjud.
Halqumdagi tishlar mayda tishchalar bilan qoplangan bo‘lib, ular o‘ljani
ushlab qolish vazifasini bajaradi.



Zog‘ora baliglarda rivojlanmagan beshinchi yoylarida joylashgan
halqum osti tishlari kuchli rivojlangan. Zog‘ora baliq halqumining
devorlarida gattiq muguz hosilasi - joylashgan, ular ozugani maydalashda
ishtirok etadi. Halqum tishlari bir qatorli (lesh, gizilko‘z), ikki qatorli
(guster) va uch qatorli (zog‘ora balig, mo‘ylov baliq) bo‘lishi mumkin.
Halqum tishlari har yili almashadi.

Qizilo ‘ngach shilliq, shilliq osti, mushakli va yumshoq gismlardan
iborat. Epiteliy qavati kiprikli epiteliy hujayralarini o°z ichiga oladi. Shu
yerning o‘zida tam retseptorlari bo‘lgan kubsimon va noksimon
hujayralar joylashgan. Qizilo‘ngachga suzgich pufagining yo‘li ochilgan.
Shu sababli barcha baliglar ochiq pufagli (zog‘ora baliq, qizil baliq,
bakra) va yopiq pufaklilarga (olgbug‘a) bo‘linadi.

Ko‘pchilik baliglarda qizilo‘ngach oshqozonga ulanib ketadi.
Oshqozonning tuzilishi va kattaligi baligning oziqlanish turiga qarab
o‘zgaradi. Masalan, cho‘rtan balig‘i naysimon oshqozonga ega,
olabug‘aniki esa yopiq pilorik o‘simtalardek tuzilgan. Ba’zi bir baliglar
(akula, skat, gizil baliq) V shaklidagi egilgan oshqozonga ega, ular 2ta:

1.Kardinal (oldingi); 2. Pilorik (orga) bo‘limga bo‘linadi.

Ayrim baliglarning (zog‘ora baliq, ikkiyonlama nafas oluvchilar,
butunboshlilar, dengiz xo°rozi va boshqalar) oshqozoni bo‘lmaydi.

Ozuqa oshqozon orqali 3 gismga bo‘lingan (oldingi, o‘rta va orqa)
ichakga o‘tadi. Ichakning oldingi qismiga jigarning va oshqozon osti
bezining yo 'li ochiladi.

Yirtqich baliglar ichagining uzunligi taxminan tana uzunligiga teng
bo‘ladi. Bentosofaglarda va makrofitofaglarda uning uzunligi tana
uzunligidan 2-3 marta uzun. 15-marta uzun bo‘lgan holatlar ham
kuzatiladi. Ocharchilik tufayli ichak uzunligi 35-45 % gacha qisqaradi.

Ichak anal teshigi bilan tugaydi, u tananing orqa qismida jinsiy va
siydik teshiklari oldida joylashgan. Tog‘ayli va ikki yonlama nafas
oluvchi baliglarda kloaka saglanib qolgan.

Tog‘ayli baliglarning katta uch bo‘limli jigari bor (tana vazning 10-
20 % 1). Suyakli baliglarlarning jigari bir, ikki yoki uch bo‘limli bo‘ladi.
Jigar o‘t suyugqligi ishlab chiqaradi, u yog‘larni emulgatlaydi. Shuningdek
ularda ichaklardan ajraladigan zararli moddalarning zararsizlanishi,
uglevodlar va ogsillarning sintezlanishi, glikogen, yog‘lar va

vitaminlarning to‘planishi ro‘y beradi. Tog‘ayli va yirik bakra baliqlarida
ixtisoslashgan oshqozon osti bezi bor.

Suyakli baliglarda wular jigar bilan qo‘shilgan bo‘ladi va
gepatopankreos deb ataladi (karpsimonlarda). Bu organ ichak bo‘ylab
joylashgan va har xil rivojlanish darajasiga ega, zog‘ora baliqda tana
vazninig 1,5 % iga, treskada 10 % iga teng bo‘ladi.

Oshqozon osti bezi — aralash bez hisoblanadi. U yog‘larni ogsil va
uglevodlarga aylantiruvchi fermentlar ajratib chigaradi. Orolcha
hujayralari (endokrin) qondagi glyukoza miqdorini boshqaruvchi insulin
gormonini ishlab chigaradi.

Baliglarning endokrin (parakrin) sistemasi gipofiz, epifiz, buyrak
usti, qalqonsimon, galqonoldi, oshqozon osti va jinsiy bezlardan tashkil
topgan.

Baliglaming gipofizi yuksak hayvonlarning gipofizidan ancha
sodda tuzilganligi bilan farq qgiladi: u oldingi, o‘rta va orga qismlardan
iborat.

Baliglarning gipofiz bezidan ham yuksak hayvonlardagidek
gormonlar ajraladi. Ammo ualr bajaradigan jarayonlar bir muncha farq
qiladi. Gipofiz qonga bir qator gormonlar ajratadi, ular ichki sekret
bezlariga ta’sir ko‘rsatadi: ADG, prolaktin, oksitotsin, vasopressin,
AKTG va boshqalar.

Adenokortikotrop  gormoni (AKTG) baligning buyraklarini
faollashtiradigan  kortikosteroidlarning —  kortizol, kortizon va
kortekosteronlarni ishlab chiqarishni ta’minlaydi. Shuningdek buyrak usti
bezlarida progesteron, androgen va estrogenlarni ishlab chiqishi
kuchayadi. Kortikosteroidlar boshqa umurtqali hayvonlarning buyrak usti
bezidan ajraladigan gormonlariga kimyoviy va fizik jihatdan o‘xshash
bo‘ladi. Kortizol baliglarni noqulay sharoitga moslashishini ta’minlaydi
va stresni oldini oladi. Ular jigarda glyukogenezni rivojlantiradi, qondagi
glyukozaning miqdorini doimiy saqlab turadi, yog® qatlamlarini hosil
bo‘lishini susaytiradi. Shuningdek bu steroidlar chuchuk suvlarda hayot
kechiradigan baliglarda osmos holatida ishtirok etadi, chunki buyrak
kanallarida natriy elementini faol ushlab qoladi.

Somatotrop gormoni (STG) ofsishini, organogenezni, to‘qima va
organlar regeneratsiyasini boshqaradi.

Tireotrop gotmoni (TTG) qalqonsimon bezni faollashtirib, shuning
bilan birga triyodtironin (T3) va tiroksin (T4) gormonlarini ishlab
chigishini ta’minlaydi. Bu gormonlar organizmning o‘sib rivojlanishini
ta’minlaydi. Tireotrop gormoniga o‘xshash gormon epifiz tomonidan ham
sintezlanadi.

Prolaktinning nishonsimon hujayralari buyraklarda, jabralarda,
ichak sistemasida, suzgich pufagida va terida joylashgan. U organ
hujayrasining membranalaridagi tanlab o‘tkazuvchanlik xusuxiyatini
boshqaradi, chuchuk suv baliglarining osmotik boshqaralishida ishtirok
etadi. Shuningdek bu gormon terida shilliq suyuqligini hosil bo‘lishini
ta’minlaydi.

Oksitotsin (ixtiotsin) — neyrogipofiz gormoni, u gipotalamusda
ishlab chiqadigan neyrogipofizda to‘planib qoladi. Oksitotsin baliglarning
jinsiy faoliyatiga ta’sir ko‘rsatadi va buyraklar hujayra membranasining,
jabralar o‘tkazuvchanlik xususiyatini boshqarib, osmoregulyatsiyada
ishtirok etadi.

Vasopressin (vazototsin) qon tomirlarining tonusini va ularning
o‘tkazuvchanligini boshgaradi, shuningdek tuz va suv almashinuvida ham
ishtirok etadi.

Melonfor gormoni (MFG) boshga hayvonlardagidek pigment
almashinuvida ishtirok etadi. Sekretsiya faolligi yorug‘lik tomonidan
boshgariladi. Melanofor gormonining qonga chiqarilishi baliq terisining
rangi to‘qlashishiga olib keladi.

Oshgozon osti bezi endokrin sistemasining organi sifatida yog*® va
uglevodlar almashinuvida ishtirok etadi.

Jinsiy bezlar (gonadlar) aralash bez bo‘lib yaxshi rivojlangan
endosekretor apparatga ega, jinsiy steroidlar ajratadi. Urg‘ochi jinsiy
bezlarida tuxumdon katta miqdorda estrogen ishlab chiqaradi. Bu
urg‘ochilarning ovogenezini boshqaradi, jinsiy rivojlanish davrida
ikkilamchi jinsiy belgilarni rivojlantiradi, urg‘ochilarning jinsiy
belgilarini namoyon giladi. Tuxumdonning endokrin faolligi davriyligi
bilan xususiyatlanadi. Ular yilning yarmidan ko‘p qismini tinch holatda
o‘tkazadi. U ko‘payish davri yaqinlashishi bilan gipofizning gonadotrop
gormoni ta’sirida faollashadi.

Urug‘ hujayralari yoki urug‘ sutlari erkaklik jinsiy gormonlarini
(androgen), eng ahamiyatlisi testosteron gormonini ishlab chiqaradi.
Androgenlar spermatogenez jarayonini boshqaradi, ikkilamchi jinsiy
belgilarni hosil giladi, ko‘payish davrida erkak baliglarning jinsiy
xususiyatini belgilab beradi. Testosteron va boshqa jinsiy gormonlar
yorgin anabolik ta’sirga ega, ozuqaga tana vaznining 1-10 mg/kg qo‘shib
berilsa tezlik bilan rivojlanish kuzatiladi (tovonbalig, gulmoyi, tilyapiya,
kijuch).

Xulosa qilib aytganda endokrin sistemasi asosan vegetativ
jarayonlarni boshqaradi va baliglarning xulg-atvorini belgilab beradi.

Nafas olish sistemasi jabralardan iborat bo‘lib, ular orqali qon va
suv o‘rtasida gazlar almashinuvi ro‘y beradi. Ko‘pchilik baliglar suvda
erigan kislorod orqali nafas oladi. Shuningdek nafas olishda feri, suzgich
pufagi va ichak ham qatnashadi.

Jabra apparati beshta jabra yoylari, jabra bo‘shlig‘i, yopiq jabra
qopgog‘idan iborat. To‘rtta jabra yoylarining ichki qayrilgan gismida
changaklari mavjud, ular suzib tozalovchi apparatni hosil giladi; tashqi
bo‘rtib chiqgan qgismida esa jabra varaglari mavjud. Changchilarning
miqgdori va shakli baliglarning oziqlanishiga qarab farqlanadi. Beshinchi
jabra yoylarida varaqlar mavjud emas. Jabra qopqoqlari — suyak hosilasi
hisoblanadi, ular jabralarni mehanik ta’sirdan himoyalaydi va nafas
olishda qatnashadi. Jabralarning umumiy yuzasi 1gr tana vazniga 1-3 sm’
to‘g‘ri keladi.

Baliq skeleti ikki tomonlama: ichki (tayanch) va tashqi yoki himoya
(tangacha) bo‘ladi. Ichki skelet xorda (yomaloq og‘izlilar, bakrasimonlar)
yoki umurtqa, chanoq, ko‘krak (yelka) va qorin (chanoq) kamari va
suzgich skeletlaridan iborat. Bosh suyagi umurtqa bilan harakatsiz
bog‘langan. Umurtqalarning soni sistematik belgi hisoblanadi, masalan
ilon baligda ular 114 ta, lagqa baliqda 72, sudakda 44 ta.

Muskul sistemasi somatik (tana muskullari) va vitseral (ichki
organlar muskuli) muskullarga bo‘linadi.

Qon aylanish sistemasi boshqa umurtqali hayvonlardan farq gilib
bitta gqon aylanish doirasiga ega. Unda qon ko‘proq aylanadi. Qonning
{o‘liq aylanib chiqishi uchun taxminan 2 daqiqa sarflanadi (odam tanasida
qon ikkita qon aylanish doirasi bo‘ylab 20-30 soniyada aylanadi).

Baliglarning yuragi uncha katta emas (tana vazninig taxminan
1%iga teng), ikki kamerali (bitta qorincha va bitta bo‘lmachadan iborat),
yurak oldi xaltachasida joylashgan, oxirgi jabra yoylarinig ortida, ya’ni
boshga umurtqali hayvonlardan farqli ancha oldinga surilgan.
Bo‘lmachaning old gismida venoz sinusi (venoz teshigi) joylashgan. U
orqali qon bo‘lmachaga tushadi, undan keyin qorinchalarga tushadi.
Keyin arterial qon tomirlar orqali yoki arterial konus orqali venoz qon
qorin aortasi bo‘ylab oldinga yo‘naladi va jabra arteriyalari bo‘ylab
jabralarga boradi. Suyakli baliglarda ularning soni bosh tarafida to‘rttadan
bo‘lib, jabra yoylari soniga teng. Jabra varaqglari qon kapillyarlar orqali
o‘tadi va kislorodga to‘yinib chiquvchi tomirlar orqali (ular ham to‘rt
juft) uyqu arteriyalariga boradi, ular bosh va yelka aortasiga ulanib
umurtga pog‘onasi ostidan tana bo‘ylab ketadi. Yelka arteriyasi orqali
gon ichki organlarga va muskullarga quyiladi. Dum qismida aorta dum
arteriyasiga o‘tadi. Barcha organ va to‘qimalarda arteriyalar
kapillyyarlarga bo‘linadi, ular yig‘ilib venoz qoni hosil giladi, venalarga
quyiladi va yurakga qaytarib quyiladi.

Yurak bir dagigada 18-40 marta uradi, bu to‘g‘ridan to‘g‘ri baliq
yoshi va suvning haroratiga teng. Ko‘pchilik poykilotermli (grek.
Poikilos — har xil, o‘zgaruvchan va therme — issiqlik) hayvonlarda yurak
urishi haroratning har 10 °Cga ko‘tarilishida 2-3 martagacha ko‘payadi,
qish vaqtida 1-2 martaga pasayadi. Baliglarning qoni boshqa hayvonlarga
nisbatan kamroq (tana vaznining 1,1- 7,3 % ga teng, zog‘ora baliqda -2,0-
4,7 % ), sut emizuvchilarda o‘rtacha 6,8% ga teng.

Qon hosil bo‘lishi jabra apparati va yurakda (tomirlar endoteliysi),
ichakda (shilliq gavatida), buyrakda (retikulyar sinsitiy), jigarda, limfoid
organ va taloqda sodir bo‘ladi.

Baliglarning eritrositlarida yadro bo‘ladi va boshga umurtqalilarga
garaganda hajmi kattaroq, lekin qondagi miqdori (1 mm? qonda 0,84-4,12
mln).

Hozirgi kunda baliglarda 14 ta qon guruhi aniqlangan, ular ichiga
40ga yaqin eritrositlar antigeni ham kiradi.

Gemoglobin darajasi ham yerda yashovchi umurtqalilarga nisbatan
kam bo‘ladi (1 kg tana vazniga 0,5-4 gr to‘g‘ri keladi, bu vaqtda sut
emizuvchilar qonida u 5-25 gr ga teng) va mavsum o‘zgarishiga (zog‘ora

baligda gishda ko‘tarilib, yozda pasayadi), oziglanish sharoitiga, suvning
gidroximik tartibiga va boshqa omillarga bog‘liq bo‘ladi.

Baliglarda leykositlar migdori o‘rtacha 20-80 ming./mm’ga teng;
zog‘ora baligda yozda ko‘tariladi va qishda ozuqa kamayganda pasayadi.
Limfositlar nisbatan ko‘p (80-95 %). Monositlar 0,5-11,0 % ga teng,
neytrofillar — 13-31 % ni tashkil etadi. Eozinofillar kam uchraydi.

Limfa sistemasida bezlar mavjud emas, faqatgina juft va toq limfa
ustunlariga ega, ularga organlardan limfa suyuqligi yig‘iladi va oxirgi
nuqtaga — venalarga olib boradi.

Ayirish sistemasi buyraklar, siydik yo'li, siydik pufagi va siydik
ajratish kanallaridan tashkil topgan. Buyraklar — juft organ, tana bo‘ylab
uzaygan to‘q qizil hosila, umurtqa pog‘onasiga jipslashib ketgan. Siydik
vo'li siydik pufagiga quyiladi; keyin erkaklarda anus teshigining
orqasidan, urg‘ochilarda anal teshigidan, akula va skatlarda kloaka orqali
tashgariga chiqarib yuboriladi. Ayirish va tuz-suv almashinuvi jarayonida
buyraklardan tashqari teri, jabra epiteliysi va ovgat hazm qilish sistemasi
ham ishtirok etadi.

Jinsiy sistemasi jinsiy bezlar yoki juft tasmasimon yoki gopsimon
gonadlardan (urg‘ochilarda tuxumdon, erkaklarda wrug‘don yoki urug‘
sutlari) iborat. Ular tana bo‘shlig‘ida qorin burmalarida, ichakning ustida,
suzgich pufagining ostida joylashgan. Tog‘ayli baliglarda jinsiy sistema
ayirish sistemasi bilan bog‘langan bo‘ladi, shuning uchun urg‘ochilar
urug‘langan tuxumlarini kloaka orqali chiqariladi.

Suyakli baliglar jinsiy hosilalari mustaqil ravishda jinsiy yo‘llar
orqali chigarib yuboriladi, ular siydik yo‘liga yoki junsiy teshiklarga
ochiladi. Ba’zi baliglarda (losos, koryush, ilon baliq) tuxumdonlar ochiq
va yetilgan tuxumlar tana bo‘shlig‘iga tushadi, keyin esa maxsus yo‘llar
orgali tashqariga chiqarib yuboriladi. Ko‘pchilik baliglarda tashqi jinsiy
organlar mavjud emas.

Suyakli baliglarda urug‘lanish tashqi muhitda ro‘y beradi. Tog‘ayli
baliglarda ichki urug‘lanish bo‘ladi yoki tirik tug‘adi, shunung uchun
Jinsiy apparatida ma’lum o‘zgarishlar ro‘y bergan. Tog‘ayli baliglarda
homila tuxum yo‘lining orqa qismida hosil bo‘ladi. U yer bachadon deb
ataladi. Suyakli baliglardan olabug‘a tirik tug‘adi va bu ko‘pchilik

akvarium baliglarida sodir bo‘ladi. Ulaming yosh baligchalari
tuxumdonda rivojlanadi.

Eshitish organi ichki qulogdan (labirint) iborat, u miyya qutisining
orga gismida joylashadi. Quloq teshigi va chig‘anoq bo‘lmaydi. Zog‘ora
va lagqa baligda rezanator vazifasini bajaradigan labirint bilan
bog‘langan suzgich pufagi katta ro‘l o‘ynaydi.

Nerv sistemasi Markaziy nerv sistemasi ko‘rinishida namoyon
bo‘ladi, u bosh miyya (oldingi, o‘rta va orqa qismdan) va orqa miyyadan
hamda periferik (segmentli nerv, MNS dan tarqaladi) gismlardan tashkil
topgan. Katta yarim sharlar yaxshi rivojlanmagan va ular asosan hid
bilish markazi vazifasini bajaradi. O‘rta miyya boshqalarga nisbatan
kattaroq hajmga ega. Miyyachasi yaxshi rivojlangan. Shuningdek o‘n juft
miyya nerviga ega.

Suyakli baliglar bosh miyyasi o°‘ziga xos tuzilishga ega va tog‘ayli
baliglarda farq giladi. Umumiy hajmi nisbatan mayda, aynigsa oldingi
miyya qopqog‘i ko‘pchilik turlarda epiteliali bo‘lib nerv moddasiga ega
emas.

Vegetative nerv sistemasi umurtqa bo‘ylab cho‘zilgan ikkita katta
nervdan iborat va ko‘p sonli nerv tugunlarini va nervlami oz ichiga
oladi, ular ichki organlar, muskullarni va qon tomirlarni boshqaradi.

Tana bo‘ylab — yon chiziglar o‘tadi, ular sezgi organlari bo‘lib, suv
va atrof muhitning ta’sirini qabul giladi. Muvozanat saqlash va ovlashda
ishtirok etadi. Ba’zi baliglarda yon chiziglarning yarim qismi
elektroretseptorlarga aylangan bo‘lib elektr to‘lqinlarini qabul qiladi.

UMUMIY VA XUSUSIY IXTIOPATOLOGIK TEKSHIRISH
USULLARI
Umumiy (dala) kuzatuv uslublari to‘g‘ridan to‘g‘ri baliq
xo‘jaliklarida, hovuzlarda, dala sharoitida, baliq kasalliklarini aniqlash
va unga tashxis qo‘yish magsadida o‘tkaziladi. Umumiy (dala) uslub
quyidagilarga bo‘linadi:
1. Epizootologik
2. Klinik
Epizootologik  kuzatuv ~ zararli ~ (yuqumli)  kasalliklarni
go‘zg‘atuvchilarni aniqlash, kasallik yuqish sabablarini aniglash uchun,

noqulay hovuz, kasallangan baligning yoshini va turini, mavsumiyligini
va rivojlanish darajasini, tarqalish yo‘llarini aniglash uchun qo‘llaniladi.

Epizootologik  kuzatuv to‘g‘ridan to‘g‘ri noqulay sharoitli
xo‘jaliklarda o‘tkaziladi. Avvalambor anamnez yig‘iladi.
(ixtiopatologlardan, baliqchilardan, havza ishchilaridan so‘rovnoma
yig‘iladi). Shuningdek xo‘jalikdagi mavjud hujjatlar bilan tanishiladi:
ixtiologik jurnal, epizitologik holat, veterinar dalillar, kiritilayotgan
baliglar o°‘rganiladi. Labaratoriya jurnalidan hovuzning gidroximik va
gidrobiologik tartibini aniqlashadi, kasallik sababi shunga gqarab
aniglanadi. U yerda o‘stirilayotgan baliq turi, yoshi aniqlanadi, olib
kiriladigan ovqat sifati aniglanadi, tabiiy ozuga manbaii kuzatiladi.

Shundan so‘ng noqulay sharoitli hovuzlar o‘rganiladi va
kasallangan baliq nazoratga olinib tekshiruv o‘tkaziladi. Suvdagi
zararning manbaii tabiiyki kasallangan baliq hisoblanadi, ular suvga
kasallik qo‘zg‘atuvchilarni tarqatadi. Kasallangan baligdan sog‘lom
baligga kasallikning o‘tishini ta’minlovchi unsurlar — o thazuvchi
omillar deb ataladi. Ularga quyidagilar kiradi: baliq, ikrasi, suv va
hovuzning tuprog‘i, qushlar, umurtqasizlar, shuningdek ovlash uchun
mo‘ljallangan anjomlar. Kasallikning tarqalishiga ruhiy zarba ham
sabab bo‘lishi mumkin, ular quyidagilar: haroratning keskin o‘zgarishi,
zararli moddalarning baliqlarga ta’siri, sifatsiz ozuqa va boshqalar.

Xulosa qilib aytganda epizotologik usul bilan yig‘ilgan tezkor va
sifatli ma’lumotlar kasallik sababini, tarqalish sababini, omillar turini
aniqlab, baliglarni davolashga yordam beradi.

Klinik uslub

Klinik kuzatuv suv havzalaridagi baliglarning holatini va to‘g‘ridan
to‘g‘ri baligni ovlashni kuzatishdan boshlanadi. Baliglarni o‘zini
tutishiga katta e’tibor berishadi, ular quyidagilar: suv quyilish joyida
baliglarning to‘planishi, suzish usullari (yonlama, boshini quyi qilib,
qorni bilan tepaga), nobud bo‘lgan baliglar migdori kiradi. Kuzatuv
jarayonida tana shakliga, tangachalarining holatiga (rang o‘zgarishi,
yemirilishi, tushib qolishi, shilliglanishi, ektoparazitlar paydo bo‘lishi
mumkin), teri (rang o‘zgarishi, yaralarning paydo bo‘lishi, chandiqlar,
teshikchalar, ektoparazitlar), jabralar (anemiya, yaxlitlanishi, rang
o‘zgarishi, shilliglanishi, ektoparazitlar), suzgichlar (rangi, yoylar

